
SYENGIL SANOATDA 

“LEAN PRODUCTION” 
KONSEPSIYASINI TATBIQ 

ETISHNING AMALIY 
JIHATLARI

Yaxyayeva Inobat Karimovna
Iqtisodiyot fanlari bo‘yicha falsafa doktori (PhD), 

Toshkent davlat iqtisodiyot universiteti dotsenti

Annotatsiya: Maqolada yengil sanoatda “lean production” konsepsiyasini tatbiq etishning amaliy jihatlari empirik tahlillar 
asosida tadqiq etilib, maqola yakunida ilmiy xulosalar keltirilgan.

Kalit so‘zlar: tejamkor ishlab chiqarish, xarajat, ishlab chiqarish xarajatlari, mahsulot, yengil sanoat.
Abstract: In the paper have been researched the practical aspects of the implementation of the concept of “lean produc-
tion” in light industry on the basis of empirical analysis, and scientific conclusions are presented at the end of the article.

Key words: lean production, cost, production costs, product, light industry.
Аннотация: В статье на основе эмпирического анализа исследованы рактические аспекты реализации концепции 
“бережливого производства” в легкой промышленности, а в конце статьи представлены научные выводы.

Ключевые слова: бережливое производство, себестоимость, себестоимость продукции, продукция, легкая про-
мышленность.

K I R I S H
To‘qimachilik sanoati keyingi yillarda O‘zbekiston milliy iqtisodiyotining eng jadal rivojlanayotgan tarmog‘iga, 

xorijiy sarmoyalarni jalb etish va mahsulot eksport qilish bo‘yicha yetakchiga aylandi. Mamlakatimiz iqtisodi-
yotida yengil sanoatning o‘rni sezilarli darajada oshdi: uning yalpi ichki mahsulotdagi ulushi 8,8 foizni, sanoat 
mahsulotlari ishlab chiqarish hajmida 14,8 foizni, nooziq-ovqat iste’mol tovarlari ishlab chiqarish hajmida 44 
foizdan ortiqni tashkil etdi. Bugungi kunda soha korxonalarida 500 mingdan ortiq kishi mehnat qilmoqda.

Respublikada ishlab chiqarilayotgan paxta tolasini 100 foiz qayta ishlash imkoni yaratildi. Eksport geografi-
yasi doimiy ravishda kengayib bormoqda. Bugungi kunda o‘zbek to‘qimachilik mahsulotlari dunyoning deyarli 
barcha qit’alariga – 70 dan ortiq davlatga yetkazib berilmoqda. O‘zbekiston to‘qimachilik va tikuv-trikotaj sanoati 
korxonalari o‘z mahsulotlarini MDH, Yevropa Ittifoqi, shuningdek, Xitoy, AQSH, Kanada, Janubiy Amerika, 
Afrika, Janubiy-Sharqiy Osiyo va boshqalar bozorlariga jo‘natadi. 

Sohani rivojlantirish maqsadida O‘zbekistonda klaster tizimi joriy etilgan bo‘lib so‘nggi 3-yilda pax-
ta-to‘qimachilik klasterlariga 30 trln. so‘mga yaqin investitsiya kiritilgan. Natijada ishlab chiqarish hajmi 2016-
yilga nisbatan 5 barobarga, eksport – 4 barobarga o‘sib, qariyb 3 milliard dollarga yetdi.

A D A B I Y O T L A R  S H A R H I
Yengil sanoatda “tejamkor ishlab chiqarish” zamonaviy holatining uslubiy apparatini tizimlashtirishda 

xorijiy va MDH tadqiqotchilarining Scopus, ProQuest, e-Library axborot manbalaridagi bibliografik ma’lumotlar 
bazalarida e’lon qilingan ilmiy ishlari va maqolalaridan foydalanilgan.

Ishlab chiqarishda tejamkorlik tushunchasini birinchi bo‘lib Jon Krafchik (John Krafcik) [1] joriy etgan. “Tejam-
korlik” (Lean) deganda muallif yangi tipdagi ishlab chiqarishda ortiqcha narsa umuman bo‘lmasligini tushungan. 
“Lean” atamasi “mehnat va samarali ishlashga qodir bo‘lish” ma’nosida tushuniladi (J. Vumek va Dn. Jons) [2]. 
Operatsion menejment bo‘yicha kitoblarda tejamkor ishlab chiqarish o‘zbek tilida “to‘g‘ri”, “tekis” yoki “tejamkor” 
ishlab chiqarish degan variantlarga ega.

Ko‘pchilik mualliflar (Dennis P. Xobbs [3], Stefan Ruffa, Djordj Alukal [4], Lauri Koskela [5] va boshqalar) 
tejamkor ishlab chiqarishni tejamkor ishlab chiqarish prinsiplariga asoslangan korxonani boshqarish falsafasi 
sifatida tavsiflaydilar.

MDH tadqiqotchilari (Berezovskiy E.E. [6], Adler Yu.P. [7] va Shper V.L., Lapidus E.A. [8]) “Lean production” ni 
korxona uchun omon qolish vositasi va ishlab chiqariladigan mahsulotning raqobatbardoshliligini oshirish omili 
sifatida tavsiflaydilar.

T A H L I L  V A  N A T I J A L A R
2021-yil yakuniga ko‘ra, paxta sohasida tolani qayta ishlash 2,5 barobar oshib, 100 foizga, ip-kalava ishlab 

chiqarish 2 barobarga, tayyor mahsulot ishlab chiqarish 3 barobarga, eksport hajmi 3 milliard dollarga yetdi. 
Fermerlarning qiziqishi ortib borayotgani, tadbirkorlarning klaster doirasidagi munosabatlari va natija uchun 
to‘liq mas’uliyat bilan ishlash paxtachilikning yangi samaradorlik cho‘qqilariga ko‘tarilishiga olib keldi. Paxta 
hosildorligi sezilarli darajada oshib bormoqda. 2021-yilda aksariyat klasterlarda har gektardan 35-40 sent-
nerdan hosil yig‘ib olindi, ba’zilarida esa bu ko‘rsatkich 60 sentnerga yetdi. 

Mamlakatimiz iqtisodiyoti jadal sura’tlarda rivojlanib borayotgan bir paytda sanoat tarmog‘ining o‘rni 
bugungi kunda muhim ahamiyat kasb etadi. Sanoat sohasini innovatsion rivojlantirish, jahon talablariga mos 
keladigan darajada texnika va texnologiyalar bilan ta’minlash, ushbu sohada eksport mahsulotlarini ishlab 
chiqarish hajmini kengaytirish zamon talablaridan biridir.

Sanoat korxonalarida mahsulot raqobatbardoshligini oshirishning izchil va barqaror rivojlanishini ta’min-
lashda kelgusi davr uchun puxta va har tomonlama asoslangan chora-tadbirlar, muhim vazifa va yo‘nalishlar, 
turli darajalardagi iqtisodiy taraqqiyot dasturlarning ishlab chiqilishi va aniq belgilab olinishi muvaffaqiyat garovi 
hisoblanadi. Respublikada olib borilayotgan jadal islohotlar natijasida sanoat mahsulotlarini ishlab chiqarish va 
raqobatdoshligini ta’minlash bo‘yicha bir qator ijobiy natijalarga erishilgan.

Tahlil qilinayotgan 2012-2020-yillarda sanoat mahsulotlarini ishlab chiqarish tarkibida to‘qimachilik mah-
sulotlarini ishlab chiqarishning o‘sish sur’ati 109,6-115,5 foizni tashkil etdi. Mazkur holat to‘qimachilik va tikuv-
trikotaj sanoati rivojlanishining har tomonlama tahlili, raqobatning kuchayishi sharoitida jahon bozorining o‘zga-
ruvchan konyunkturasini davlat tomonidan qo‘llab-quvvatlash, shuningdek, jadal rivojlanish mexanizmini ishlab 
chiqish hamda korxonalarda samarali korporativ boshqaruv tizimida zamonaviy uslublarni keng joriy etish hiso-
biga yuz bergan.

Ma’lumki, sanoat mahsuloti ishlab chiqarish hajmi tarkibiga korxona tomonidan ishlab chiqarilgan tayyor 
mahsulotlar, yarimtayyor, chetga sotishga mo‘ljallangan, nosanoat bo‘linmalarga va kapital qurilishga mo‘ljal-
langan mahsulotlar hajmini o‘z ichiga oladi, ya’ni ishlab chiqarilishi hisobot davrida tugallanmagan uzoq mud-
datli mahsulotlarni ishlab chiqarish bo‘yicha ishlar hamda sanoat tusidagi ishlar (xizmatlar) kiradi.

Respublikamizda so‘nggi yillarda, sanoat korxonalari orasida to‘qimachilik mahsulotlarini ishlab chiqarish 
korxonalarining ulushi ham ortib bormoqda. Quyidagi jadval ma’lumotlaridan mamlakat YAIM o‘sish sur’ati va 
uning tarkibida to‘qimachilik mahsulotlarini o‘sish sur’atini ko‘rish mumkin.

Tadqiqot natijalari ko‘rsatishicha, 2019-yilda sanoat ishlab chiqarish hajmi 322535,8 mlrd. so‘mni tashkil 
etib, 2018-yilga nisbatan taqqoslangan bu ko‘rsatkich 137,0 % ga oshgan. Shuningdek, sanoat sohasida qayta 
ishlash sanoati va to‘qimachilik mahsulotlarini ishlab chiqarish tarmog‘i ham o‘z o‘rniga ega bo‘lib, 2019-yilda 
mamlakatimizda qayta ishlash sanoatida 254860,9 mlrd. so‘mlik (2012-yilga nisbatan 5,8 barobarga ko‘p yoki 
2018-yilga nisbatan 34,4% ga oshgan) mahsulot yaratildi hamda 29946,6 mlrd. so‘mlik to‘qimachilik mahsulot-
lari (2012-yilga nisbatan 3,9 barobarga ko‘p yoki 2018-yilga nisbatan 20,6 % ga oshgan)ishlab chiqarildi.

Mazkur holat yuqori sifatli tayyor to‘qimachilik mahsulotlarini ishlab chiqarish va eksportini kengaytirish, 
milliy brendlarni jahon bozorlariga ilgari surish maqsadida ishlab chiqarish jarayoniga ilg‘or innovatsion tex-
nologiyalar, nou-xau, dizaynerlik ishlanmalarini keng joriy etish, furnitura va aksessuarlarning zamonaviy 
namunalarini ishlab chiqarishni mahalliylashtirish, paxta xom ashyosini yetishtirishdan boshlab, unga dast-
labki ishlov berish, mahsulotni paxta tozalash korxonalarida keyingi qayta ishlash va yuqori qo‘shilgan qiymatli 
tayyor to‘qimachilik mahsuloti chiqarish bosqichigacha bo‘lgan ishlab chiqarishni integratsiya qilishni nazarda 
tutuvchi rivojlanishning klasterlarini tashkil etish hisobiga yuz bergan.

Bundan tashqari 2019-yilda sanoat ishlab chiqarish hajmi 322535,8 mlrd. so‘mni tashkil etib, 2018-yilga 
nisbatan taqqoslangan, bu ko‘rsatkich 137,0 % ga oshgan. Shuningdek, sanoat sohasida qayta ishlash sanoati 
va to‘qimachilik mahsulotlarini ishlab chiqarish tarmog‘i ham o‘z o‘rniga ega bo‘lib, 2019-yilda mamlakatimizda 
qayta ishlash sanoatida 254860,9 mlrd. so‘mlik (2012-yilga nisbatan 5,8 barobarga ko‘p yoki 2018-yilga nis-
batan 34,4% ga oshgan) mahsulot yaratildi hamda 29946,6 mlrd. so‘mlik to‘qimachilik mahsulotlari (2012-yilga 
nisbatan 3,9 barobarga ko‘p yoki 2018-yilga nisbatan 20,6 % ga oshgan) ishlab chiqarildi.

Respublikamizda so‘nggi yillarda sanoat korxonalari orasida to‘qimachilik mahsulotlarini ishlab chiqa-
rish korxonalarining ulushi ham ortib bormoqda. Statistik ma’lumotlarga e’tibor qaratar ekanmiz, 2020-yilning 
yanvar-noyabr oylarida sanoat sohasida to‘qimachilik mahsulotlari ishlab chiqarishning ulushi 11,3 % ni, fizik 
hajmi indeksi 14,4 % ga oshganining ishlab chiqarish hajmi esa 30342,0 mlrd.so‘mni tashkil etganining guvohi 
bo‘lamiz.

S1-jadval: To‘qimachilik sanoati ulushi hamda fizik hajm indeksi to‘g‘risida ma’lumot [11]

2015 2016 2017 2018 2019 2020 2021 2022
Ishlab chiqariladigan (qayta ishlanadigan) sanoatda 
to‘qimachilik mahsulotlarining ulushi, % da 16,9 14,6 13,9 13,1 11,8 10,7 10,1 10,8

Sanoatda iishlab chiqarish tarkibida to‘qimachilik 
mahsulotlarining ulushi, % da 17,2 14,9 14,2 13,1 9,3 9,2 9,1 9,3

To‘qimachilik sanoatining fizik hajm indeksi, % da 110,5 109,0 100,5 107,4 105,3 103,6 102,4 101,2

Statistik tahlillar shuni ko‘rsatadiki, 2019-yilda sanoat sohasi tarkibida to‘qimachilik mahsulotlarining ulushi 
(9,3 %) o‘tgan davrlarga nisbatan pasayganligi kuzatildi. Sanoat sohasi tarkibida to‘qimachilik mahsulotlarining 
eng yuqori ulushga ega bo‘lgan davri 2012-yildan (17,6 %) 2015-yilgacha (17,2 %) bo‘lgan davr oralig‘iga to‘g‘ri 
kelmoqda (2.3-jadval).

Shuningdek, 2020 yilning yanvar-noyabr oylari yakunlariga ko‘ra, kiyim ishlab chiqarish sanoatining ishlab 
chiqaradigan sanoat tarkibidagi ulushi 3,3 % ni, fizik hajmi indeksi esa 102,9 % ni, ishlab chiqarish hajmi esa 
8774,6 mlrd. so‘mni tashkil etdi.

Ma’lumotlarga e’tibor qaratar ekanmiz (2.4-jadval), mamlakatimizda 2019-yilda to‘qimachilik mahsulotlarini 
ishlab chiqaruvchi sanoat korxonalari tomonidan jami 29946,6 mlrd. so‘mlik (2018-yilga nisbatan 20,6 % ga 
oshgan) mahsulot yaratilgan bo‘lsa, kiyim ishlab chiqaruvchi sanoat korxonalari tomonidan esa 9165,8 mlrd. 
so‘mlik (2018-yilga nisbatan 18,5 % ga oshgan) mahsulot tayyorlangan. Bu ko‘rsatkichlar 9 yil davomida, ya’ni 
2011-yilga nisbatan to‘qimachilik mahsulotlarini ishlab chiqarish 4,4 barobarga hamda kiyim ishlab chiqarish 
11,5 barobarga oshganligini ko‘rish mumkin.

2-jadval: Iqtisodiy faoliyat turlari bo‘yicha sanoat mahsulotlari hajmi

Yillar
To‘qimachilik mahsulotlari ishlab chiqarish 

sanoati korxonalari Kiyim ishlab chiqarish sanoati korxonalari

mlrd. so‘m foizda % mlrd. so‘m foizda %
2011 6 736,9 101,3 795,2 119,6
2012 7 672,9 107,6 996,8 100,1
2013 8 898,3 113,2 1 165,8 106,1
2014 10 839,5 107,2 1 308,7 113,1
2015 13 241,7 110,5 1 585,3 111,5
2016 13 335,3 109,0 4 318,5 108,9
2017 16 763,3 100,5 6 108,2 110,5
2018 24 835,2 107,4 7 732,2 103,3
2019 29 946,6 105,3 9 165,8 108,7
2020 30 447,4 101,6 10 041,4 109,5
2021 31 567,9 103,6 10 847,1 108,0

Tahlil natijalaridan ko‘rinib turibdiki, bugungi kunda mamlakatimizda sanoat sohasida kiyim ishlab chiqarish 
korxonalariga nisbatan to‘qimachilik mahsulotlarini ishlab chiqaruvchi sanoat korxonalarining ulushi hamda 
yaratgan mahsulotlari hajmi boshqalarga nisbatan yuqori ko‘rsatkichga ega.

Respublikada sanoat mahsulotlari ishlab chiqarishning yuqori o‘sish sur’atlariga erishishda tayyor mahsu-
lotlar, butlovchi qismlar va materiallar ishlab chiqarishni mahalliylashtirish Dasturining amalga oshirilishi ham 
o‘z ta’sirini ko‘rsatdi. Mazkur dastur doirasida kiritilgan 1 082 ta loyiha bo‘yicha 9,5 trln. so‘mlik mahsulotlar 
ishlab chiqarildi. Mahalliylashtirish dasturi doirasida ishlab chiqarilgan mahsulotlardan 107,4 mln. AQSH dollari 
miqdorida eksport qilindi.

Mamlakatimiz eksport salohiyatini kengaytirish, eksport qiluvchi tashkilotlarni davlat tomonidan qo‘llab-quv-
vatlash, shuningdek, raqobatbardosh eksport mahsulotlari ishlab chiqarishning ko‘paytirilishini rag‘batlantirish 
maqsadida Prezidentimiz Shavkat Mirziyoyev tomonidan 2018-yil 29-noyabrda “Mahalliy ishlab chiqaruv-
chilarning eksport salohiyatini yanada rag‘batlantirish chora-tadbirlari to‘g‘risida”gi PF-5587-son Farmoni [9] 
qabul qilindi. Ushbu farmon ijrosini ta’minlash maqsadida mamlakatimizda 2019-yilda jami 1626,9 mln. AQSh 
dollari miqdorida to‘qimachilik va to‘qimachilik mahsulotlari eksporti amalga oshirildi. Bu ko‘rsatkich o‘tgan 
2018-yilga nisbatan 25,1 % ga ko‘pligini bildiradi. 2013-yilga nisbatan taqqoslanganda mamlakatimizda 1,9 
barobar ko‘p miqdorda to‘qimachilik va to‘qimachilik mahsulotlari eksport qilinganligini ko‘rish mumkin.

Bundan tashqari sanoat mahsulotlari ishlab chiqarishni yanada kengaytirish, kichik biznes subyektla-
rini sanoat faoliyatiga keng jalb etish, sanoat kooperatsiyasini mustahkamlash va rivojlantirish, ishlab chiqa-
rilayotgan mahsulotlar tannarxini kamaytirish maqsadida Prezident Shavkat Mirziyoyev tomonidan 2019-yil 
1-mayda “Sanoat kooperatsiyasini yanada rivojlantirish va talab yuqori bo‘lgan mahsulotlar ishlab chiqarishni 
kengaytirish chora-tadbirlari to‘g‘risida”gi PQ-4302-son qarorining [10] qabul qilinishi hududlarda eksportbop 
mahsulotlar ishlab chiqarish darajasini oshirdi.

2020-yilning yanvar-noyabr oylarida to‘qimachilik mahsulotlari ishlab chiqarish sanoatiga kiritilgan inves-
titsiyalarning asosiy moliyalashtirish manbayidan biri xorijiy investitsiyalar va kreditlar bo‘lib, ular 5522,1 mlrd. 
so‘mni tashkil etdi. Shundan, 1521,3 mlrd. so‘m to‘g‘ridan to‘g‘ri xorijiy investitsiyalar hisobidan jalb qilingan.

To‘qimachilik sanoati mahsulotlarini ishlab chiqarish bo‘yicha tahlil etilgan statistik ko‘rsatkichlarga ko‘ra, 
O‘zbekiston to‘qimachilik sanoatining raqobatda zaif tomonlari sifatida to‘quvchilik dastgohlarining ma’naviy 
eskirganligi, malakali muhandis-texnik xodimlarning yetishmasligi, gazlama, mato mahsulotlarini ishlab chiqa-
rishga ixtisoslashuvning pastligi, tikuv va trikotajga yo‘naltirilgan mahalliy matolar ishlab chiqarish rivojlanma-
ganligi, ayrim hududlarda tolani o‘zlashtirish darajasining pastligi, xalqaro standartlarga muvofiq sifat menej-
mentini joriy etgan korxonalar sonining kamligi aniqlandi.

Ushbu masalalar o‘zaro bir-biriga bog‘liq, tolani o‘zlashtirish darajasining pastligi to‘qimachilikka, mato 
ishlab chiqarish rivojlanmaganligi kiyim-kechak va trikotaj mahsulotlari ishlab chiqarishga, zamonaviy texnika 
bilan jihozlanish darajasining pastligi xalqaro standartlarga muvofiq sifat menejmentini joriy etilmaganligiga 
kuchli ta’sir etmoqda. Ushbu muammolar yechimini topishda to‘qimachilik korxonalarida “lean production” kon-
sepsiyasini tatbiq etish va shu bo‘yicha korxonalardagi muhandis-texnik xodimlarni muntazam o‘qitish tizimini 
(kouching) rivojlantirishga e’tibor qaratish tavsiya etiladi. Tejamkor ishlab chiqarish mahsulot ishlab chiqarish va 
xizmat ko‘rsatishning barcha bosqichlarida yo‘qotishlar bilan kurashishga qaratilgan. Tizim samarali ishlashini 
ta’minlash uchun tejamkor ishlab chiqarish vositalarini to‘g‘ri tanlash zarur. Mahsulot va xizmatning qiymatini 
har bir bosqichda kompaniya xodimlari yaratadi, shunday ekan kompaniyaga sodiq va foydali bo‘ladigan soha 
mutaxassislarini puxta tayyorlash zarur.

